
ԱՊՀ մասնակից պետությունների տարածքներով անցնող միջազգային տրանսպորտային միջանցքների ուղղություններով տարանցիկ փոխադրումների զարգացման պայմանների մասին

	Անկախ պետությունների համագործակցության մասնակից պետությունների կառավարությունները, այսուհետ՝ Կողմերը,
իրականացման նպատակներով՝
	Մինչև 2020 թվական ժամանակահատվածի համար տրանսպորտի ոլորտում ԱՊՀ պետություն մասնակիցների համագործակցության առաջնահերթ ուղղությունների՝ հաստատված 2008 թվականի նոյեմբերի 14-ի ԱՊՀ մասնակից պետությունների կառավարությունների ղեկավարների խորհրդի որոշմամբ, 
	2009 թվականի նոյեմբերի 20-ի ԱՊՀ մասնակից պետությունների տարածքով անցնող միջազգային տրանսպորտային միջանցքների համաձայնեցված զարգացման մասին Համաձայնագրի, 
	1999 թվականի հունիսի 4-ի Անկախ պետությունների համագործակցության մասնակից պետությունների տարածքով տարանցման կարգի մասին Համաձայնագրի,   
	դիտարկելով ԱՊՀ մասնակից պետությունների տարածքներով անցնող միջազգային տրանսպորտային միջանցքները որպես իրենց տարանցիկ ներուժի իրականացման արդյունավետության բարձրացման հիմնական մեխանիզմ, 
	ելնելով միջազգային տրանսպորտային ենթակառուցվածքի հետագա զարգացման կարևորությունից որպես միջազգային (տարանցիկ) փոխադրումների երաշխավորության և անխափանելիության հիմք եվրասիական տարածքում, 

	
	համաձայնեցին ներքոհիշյալի մասին.


Հոդված 1

Սույն Համաձայնագրի նպատակն է հանդիսանում միջազգային տարանցիկ փոխադրումների զարգացման բարենպաստ պայմանների ձևավորումը ավտոմոբիլային, երկաթուղային և ջրային (ծովային, գետային) տրանսպորտի տեսակներով ԱՊՀ մասնակից պետությունների տարածքներով անցնող (այսուհետ՝ ԱՊՀ ՄՏՄ) միջազգային տրանսպորտային միջանցքների ուղղություններով որպես ազգային տրանսպորտային համակարգերի մրցունակության բարձրացման հիմնական բաղադրիչ:
Հոդված 2

Կողմերը պայմանավորվեցին, որ սույն Համաձայնագրի մասնակից պետություններում միջազգային տրանսպորտային փոխադրումների զարգացումը ԱՊՀ ՄՏՄ ուղղություններով իրականացվում է ելնելով.
ԱՊՀ ՄՏՄ հատվածների գործարկման ազգային առանձնահատկություններից և համապատասխան տրանսպորտային-առաքման ծառայությունների մատուցումից,
պարտականությունների կատարման ընթացքում միջազգային տարանցիկ փոխադրումների մասնակիցների միմյանց նկատմամբ բարեխղճությունից, այդ թվում՝ սահմանված ժամկետների, ծավալների, ինչպես նաև փոխհաշվարկների ամբողջականության պահպանման մասով,
սույն Համաձայնագրի նպատակներին հասնելու նպատակով միջազգային տարանցիկ փոխադրումների Կողմերի և մասնակիցների կողմից կիրառվող միջոցների փոխադարձությունից,
բեռը ուղարկողների, բեռը ստացողների, տրանսպորտային-առաքման ծառայություններ մատուցող օպերատորների, սույն Համաձայնագրի մասնակից պետությունների համար խտրականական պայմանների ստեղծման անթույլատրելիությունից:

Հոդված 3

Կողմերը իրականացնում են սույն Համաձայնագրի մասնակից պետությունների փոխադրողների կողմից միջազգային տրանսպորտային ենթակառուցվածքի օգտագործումը սահմանափակող վարչական, ֆիսկալ, տեխնիկական, մերձսահմանային խոչընդոտների բացասական ազդեցության հետագա նվազեցումը՝ միջազգային տարանցիկ ավտոմոբիլային փոխադրումների ընթացքում բեռների արժեքի և առաքման ժամկետների նվազեցման նպատակով:

Հոդված 4

	Միջազգային հաղորդակցությունում բեռների փոխադրման ԱՊՀ մասնակից պետությունների երկաթուղիների գործող Սակագնային քաղաքականության շրջանակներում Կողմերը իրականացնում են ԱՊՀ ՄՏՄ երկաթուղային հատվածի ուղղություններով բեռների միջազգային տարանցիկ փոխադրումների կայուն երկարաժամկետ սակագնային պայմանների ձևավորումը՝ միջանցիկ և արտոնյալ սակագների առավելությունների օգտագործմամբ:

Հոդված 5

	Կողմերը ընդունում են համաձայնեցված մոտեցումների մշակման անհրաժեշտությունը ջրային (ծովային, գետային) տրանսպորտի ոլորտում բազմակողմ համագործակցության համակարգի ձևավորման ուղղությամբ որպես ԱՊՀ ՄՏՄ բազմազանեցման և խառը հաղորդակցության զարգացման համար հիմք՝ որպես միջազգային տարանցիկ փոխադրումների հիմնական բաղադրիչ հանդիսացող:
Հոդված 6

	ԱՊՀ ՄՏՄ ուղղություններում հարկերը, տուրքերը և այլ վճարումները չեն գանձվելու միջազգային տարանցիկ փոխադրումներից՝ բացառությամբ տրանսպորտային և մաքսային ծառայությունների համար ծախսերի վճարման, ինչպես նաև միջազգային տրանսպորտային ենթակառուցվածքի օգտագործման վճարումների համար:

Հոդված 7

	Կողմերը ընդունում են անհրաժեշտությունը և քայլեր են ձեռնարկում սույն Համաձայնագրի մասնակից պետություններում միջազգային տարանցիկ փոխադրումների շուկայի ազատականացման, տվյալ ոլորտում պետական-մասնավոր գործընկերության զարգացման պայմանների ապահովման՝ ուղղված տրանսպորտային լոգիստիկ ենթակառուցվածքի զարգացման համար գործարար համակարգերի ներգրավման կատարելագործմանը, նոր տրանսպորտային լոգիստիկ տեխնոլոգիաների կիրառմանը, տրանսպորտային-առաքման ծառայությունների որակի բարձրացմանը:
	Կողմերը ստեղծում են բարենպաստ պայմաններ միջազգային տարանցիկ փոխադրումների շուկայում մրցակցության զարգացման համար, այդ թվում ԱՊՀ ՄՏՄ միևնույն ուղղությամբ տարանցիկ փոխադրումներ իրականացնող վերգետնյա տրանսպորտի տարբեր տեսակների սակագներում անհամամասնությունների վերացման նպատակով:

Հոդված 8

	ԱՊՀ ՄՏՄ ուղղություններում միջազգային տարանցիկ փոխադրումների արդյունավետ կազմակերպելու համար պայմանների ստեղծման նպատակով՝ Կողմերը, որպես առաջնահերթություն, ԱՊՀ ՄՏՄ նորմատիվ-իրավական համաձայնեցված գործարկման, ռեսուրսային և տեղեկատվական-լոգիստիկ ենթահամակարգի ապահովման շրջանակներում ստեղծում են պայմաններ.
	ավտոմոբիլային, երկաթուղային և ջրային (ծովային, գետային) տրանսպորտի տեսակների օպտիմալացման համար՝ ներգրավված տարանցիկի, խառը և մուլտիմոդալ փոխադրումների իրականացման ընթացքում,
	միջազգային տարանցիկ բեռների փոխադրման իրականացման ընթացքում համաձայնեցված տրանսպորտային-տեխնոլոգիական սխեմաների ձևավորման համար՝                ԱՊՀ ՄՏՄ ուղղություններում ավտոմոբիլային, երկաթուղային, ջրային (ծովային, գետային) տրանսպորտի տեսակների օգտագործմամբ,
	ԱՊՀ ՄՏՄ տարբեր հատվածներում տարանցիկ բեռնահոսքերի համաձայնեցված վերաբաշխման համար՝ դրանց թողունակության կարողության դեֆիցիտի կամ ավելցուկի պայմաններում: 
	բոլոր Կողմերի համար փոխադարձ հետաքրքրություն ներկայացնող ԱՊՀ մասնակից պետությունների տարածքներում ենթակառուցվածքային օբյեկտների զարգացմանն ուղղված տարբեր ձևաչափի ներդրումային նախագծերում մասնակցության համար,
	ԱՊՀ ՄՏՄ ձգողականության գոտում տեղակայված տրանսպոտային հանգույցներում և ծովային նավագանգիստներում հատուկ տնտեսական գոտիների ձևավորման համար՝ լրացուցիչ արտաքին արևտրային, այդ թվում տարանցիկ բեռնահոսքերի, ինչպես նաև ինովացիոն տեխնոլոգիաների և ներդրումների ներգրավվածությունը ապահովող որպես լոգիստիկ տեխնոլոգիաների զարգացման հիմքեր,
	սահմանային անցակետերի (միջպետական անցման կետեր) գործարկման արդյունավետության բարձրացման համար՝ սահմանային և մաքսային մարմինների միջև փոխգործակցության խորացման հիմքով, ԱՊՀ ՄՏՄ ուղղություններում միջազգային տարանցիկ փոխադրումները իրականացնող տրանսպորտային միջոցների թողունակության արագացման նպատակով ակտիվ կատարելագործման և ստուգման, տեղեկատվական և հեռահաղորդակցական տեխնոլոգիաների կիրառման համար,
	միջազգային տարանցիկ փոխադրումների անվտանգության ապահովության համաձայնեցված համակարգի հետագա զարգացման և տրանսպորտային միջոցների ժամանակակից վերահսկման տեխնոլոգիաների կիրառմամբ բեռների պահպանման համար, այդ թվում ԳԼՈՆԱՍՍ համակարգի օգտագործմամբ: 	 

Հոդված 9

	Սույն Համաձայնագրի մասնակից պետությույնների փոխգործակցության համակարգումը իրականացնում է Անկախ պետությունների համագործակցության Տրանսպորտի համակարգող խորհրդակցության ԱՊՀ տրանսպորտային միջանցքների խորհուրդը Կողմերի պետությունների իրավասու (լիազորված) մարմինների փոխհամաձայնեցված գործունեության անցկացման համար պայմանների ստեղծման միջոցով, որոնց իրավասությանն է վերաբերվում միջազգային տարանցիկ փոխադրումների կարգավորումը, ԱՊՀ ՄՏՄ ձևավորումը և զարգացումը:

Հոդված 10

[bookmark: _GoBack]	Կողմերի պետությունների իրավասու (լիազորված) մարմինները համագործակցությունը իրականացնում են խորհրդատվությունների անցկացման, տեղեկատվության փոխանակման, այդ թվում սույն Համաձայնագրի մասնակից պետությունների այլ մարմինների և կազմակերպությունների ներգրավվման միջոցով, որոնց իրավասությանն է վերաբերվում միջազգային տարանցիկ փոխադրումների և միջազգային տրանսպորտային ենթակառուցվածքների գործարկման կարգավորումը:

Հոդված 11

	Սույն Համաձայնագրով չկարգավորված և ԱՊՀ ՄՏՄ ուղղությամբ միջազգային տարանցիկ փոխադրումների իրականացման հետ կապված հարցերը լուծվում են սույն Համաձայնագրի մասնակից պետությունների ազգային օրենդրության համապատասխան:



Հոդված 12

	Սույն Համաձայնագիրը չի շոշափում յուրաքանչյուր Կողմի իրավունքներն ու պարտականությունները, որոնք բխում են այլ միջազգային պայմանագրերից, որոնց մասնակիցներն են հանդիսանում նրանք:

Հոդված 13

Սույն Համաձայնագրում Կողմերի փոխադարձ համաձայնությամբ կարող են կատարվել դրա անբաժանելի մաս հանդիսացող փոփոխություններ և լրամշակումներ, որոնք      ձևակերպվում են համապատասխան արձանագրություններով: 
	
Հոդված 14

Սույն Համաձայնագրի կիրառման և մեկնաբանման ընթացքում առաջացող վիճելի հարցերը լուծվում են շահագրգիռ Կողմերի միջև խորհրդատվությունների և բանակցությունների միջոցով:

 Հոդված 15

Սույն Համաձայնագիրն ուժի մեջ է մտնում ստորագրած Կողմերի կողմից դրա ուժի մեջ մտնելու համար անհրաժեշտ ներպետական ընթացակարգերի կատարման մասին երրորդ ծանուցագիրն ավանդապահի ստանալուց 30 օր հետո: 
Ներպետական ընթացակարգերն ավելի ուշ կատարած Կողմերի համար սույն Համաձայնագիրն ուժի մեջ է մտնում համապատասխան փաստաթղթերն ավանդապահի ստանալու օրվանից 30 օր հետո:

Հոդված 16

Ուժի մեջ մտնելուց հետո սույն Համաձայնագիրը բաց է ցանկացած պետության միանալու համար, որը կիսում է նրա դրույթները, նպատակները և սկզբունքները` ավանդապահին միացման մասին փաստաթղթի հանձնման միջոցով: 
ԱՊՀ մասնակից չհանդիսացող պետությունների համար սույն Համաձայնագիրն ուժի            մեջ է մտնում ստորագրած կամ միացած պետությունների` այդպիսի միանալու համաձայնության մասին վերջին ծանուցումը ավանդապահին հանձնելու օրվանից 30 օր հետո:

Հոդված 17

Սույն Համաձայնագիրը կնքվում է անորոշ ժամկետով: Կողմերից յուրաքանչյուրը իրավունք ունի դուրս գալու սույն Համաձայնագրից` վեց ամիս առաջ ավանդապահին իր դուրս գալու մասին գրավոր տեղեկացնելով և կարգավորելով Համաձայնագրի գործողության ընթացքում առաջացած պարտավորություններ: 
Կատարված է 	       թվականի  		            	            		         	 քաղաքում, մեկ բնօրինակով, ռուսերեն: Բնօրինակը պահվում է Անկախ Պետությունների Համագործակցության գործադիր կոմիտեում, որը սույն Համաձայնագիրն ստորագրած յուրաքանչյուր պետությանը կուղարկի նրա հաստատված պատճենը:


Ադրբեջանի Հանրապետության				Ռուսաստանի Դաշնության
Կառավարության համար					Կառավարության համար

Հայաստանի Հանրապետության				Տաջիկստանի Հանրապետության
Կառավարության համար					Կառավարության համար 

Բելառուսի Հանրապետության					Թուրքմենստանի
Կառավարության համար					Կառավարության համար	

Ղազախստանի Հանրապետության				Ուզբեկստանի Հանապետության
Կառավարության համար					Կառավարության համար	

Ղրղզստանի Հանրապետության				Ուկրայինայի
Կառավարության համար	 				Կառավարության համար

Մոլդովայի Հանրապետության
Կառավարության համար

